
1. PROPOSTA GĦAL DEĊIŻJONI TAL-PARLAMENT EWROPEW

dwar il-kwittanza għall-implimentazzjoni tal-baġit ġenerali tal-Unjoni Ewropea għas-
sena finanzjarja 2012, Taqsima IX – Il-Kontrollur Ewropew għall-Protezzjoni tad-Data
(COM(2013)0570 – C7-0281/2013 – 2013/2204(DEC))

Il-Parlament Ewropew,

– wara li kkunsidra l-baġit ġenerali tal-Unjoni Ewropea għas-sena finanzjarja 20121,

– wara li kkunsidra l-kontijiet annwali konsolidati tal-Unjoni Ewropea 2012 għas-sena 
finanzjarja 2012 (COM(2013)0570 – C7-0281/2013)2,

– wara li kkunsidra r-Rapport Annwali tal-Qorti tal-Awdituri dwar l-implimentazzjoni tal-
baġit għas-sena finanzjarja 2012, flimkien mar-risposti tal-istituzzjonijiet3,

– wara li kkunsidra d-dikjarazzjoni ta' assigurazzjoni4 dwar l-affidabilità tal-kontijiet kif 
ukoll il-legalità u r-regolarità tat-tranżazzjonijiet li jaqgħu taħthom, ipprovduta mill-
Qorti tal-Awdituri għas-sena finanzjarja 2012 skont l-Artikolu 287 tat-Trattat dwar il-
Funzjonament tal-Unjoni Ewropea,

– wara li kkunsidra l-Artikolu 314(10) u l-Artikoli 317, 318 u 319 tat-Trattat dwar il-
Funzjonament tal-Unjoni Ewropea,

– wara li kkunsidra r-Regolament tal-Kunsill (KE, Euratom) Nru 1605/2002 tal-
25 ta' Ġunju 2002 rigward ir-Regolament Finanzjarju applikabbli għall-baġit ġenerali 
tal-Komunitajiet Ewropej5, u b'mod partikolari l-Artikoli 50, 86, 145, 146 u 147 tiegħu,

– wara li kkunsidra r-Regolament (UE, Euratom) Nru 966/2012 tal-Parlament Ewropew u 
tal-Kunsill tal-25 ta' Ottubru 2012 dwar ir-regoli finanzjarji applikabbli għall-baġit 
ġenerali tal-Unjoni u li jħassar ir-Regolament tal-Kunsill (KE, Euratom) 
Nru 1605/20026, u b'mod partikolari l-Artikoli 164, 165 u 166 tiegħu, 

– wara li kkunsidra l-Artikolu 77 u l-Anness VI tar-Regoli ta' Proċedura tiegħu,

– wara li kkunsidra r-rapport tal-Kumitat għall-Kontroll tal-Baġit u l-opinjoni tal-Kumitat 
għal-Libertajiet Ċivili, il-Ġustizzja u l-Intern (A7-0228/2014),

1. Jagħti l-kwittanza lill-Kontrollur Ewropew għall-Protezzjoni tad-Data għall-
implimentazzjoni tal-baġit tal-Kontrollur Ewropew għall-Protezzjoni tad-Data għas-
sena finanzjarja 2012;

2. Jippreżenta l-kummenti tiegħu fir-riżoluzzjoni t'hawn taħt;

1 ĠU L 56, 29.2.2012.
2 ĠU C 334, 15.11.2013, p. 1.
3 ĠU C 331, 14.11.2013, p. 1.
4 ĠU C 334, 15.11.2013, p. 122.
5 ĠU L 248, 16.9.2002, p. 1.
6 ĠU L 298, 26.10.2012, p. 1.

3. Jagħti istruzzjonijiet lill-President tiegħu biex jgħaddi din id-deciżjoni, kif ukoll ir-
riżoluzzjoni li hi parti integrali minnha, lill-Kunsill, lill-Kummissjoni, lill-Qorti tal-
Ġustizzja, lill-Qorti tal-Awdituri, lill-Ombudsman Ewropew u lill-Kontrollur Ewropew 
għall-Protezzjoni tad-Data, u biex jiżgura li jiġu ppubblikati f'Il-Ġurnal Uffiċjali tal-
Unjoni Ewropea (serje L).

2. MOZZJONI GĦAL RIŻOLUZZJONI TAL-PARLAMENT EWROPEW

li tinkludi l-kummenti li jagħmlu parti integrali mid-deċiżjoni dwar il-kwittanza għall-
implimentazzjoni tal-baġit ġenerali tal-Unjoni Ewropea għas-sena finanzjarja 2012, 
Taqsima IX – Il-Kontrollur Ewropew għall-Protezzjoni tad-Data
(COM(2013)0570 – C7-0281/2013 – 2013/2204(DEC))

Il-Parlament Ewropew,

– wara li kkunsidra l-baġit ġenerali tal-Unjoni Ewropea għas-sena finanzjarja 20121,

– wara li kkunsidra l-kontijiet annwali konsolidati tal-Unjoni Ewropea 2012 għas-sena 
finanzjarja 2012 (COM(2013)0570 – C7-0281/2013)2,

– wara li kkunsidra r-rapport annwali tal-Qorti tal-Awdituri dwar l-implimentazzjoni tal-
baġit għas-sena finanzjarja 2012, flimkien flimkien mart-tweġibiet risposti tal-
istituzzjonijiet 3,

– wara li kkunsidra d-dikjarazzjoni ta' assigurazzjoni4 dwar l-affidabilità tal-kontijiet kif 
ukoll il-legalità u r-regolarità tat-tranżazzjonijiet li jaqgħu taħthom, ipprovduta mill-
Qorti tal-Awdituri għas-sena finanzjarja 2012 skont l-Artikolu 287 tat-Trattat dwar il-
Funzjonament tal-Unjoni Ewropea,

– wara li kkunsidra l-Artikolu 314(10) u l-Artikoli 317, 318 u 319 tat-Trattat dwar il-
Funzjonament tal-Unjoni Ewropea,

– wara li kkunsidra r-Regolament tal-Kunsill (KE, Euratom) Nru 1605/2002 tal-
25 ta' Ġunju 2002 rigward ir-Regolament Finanzjarju applikabbli għall-baġit ġenerali 
tal-Komunitajiet Ewropej5, u b'mod partikolari l-Artikoli 50, 86, 145, 146 u 147 tiegħu,

– wara li kkunsidra r-Regolament (UE, Euratom) Nru 966/2012 tal-Parlament Ewropew u 
tal-Kunsill tal-25 ta' Ottubru 2012 dwar ir-regoli finanzjarji applikabbli għall-baġit 
ġenerali tal-Unjoni u li jħassar ir-Regolament tal-Kunsill (KE, Euratom) 
Nru 1605/20026, u b'mod partikolari l-Artikoli 164, 165 u 166 tiegħu,

– wara li kkunsidra d-deċiżjonijiet u r-riżoluzzjonijiet ta' kwittanza preċedenti tiegħu,

– wara li kkunsidra l-Artikolu 77 u l-Anness VI tar-Regoli ta' Proċedura tiegħu,

– wara li kkunsidra r-rapport tal-Kumitat għall-Kontroll tal-Baġit u l-opinjoni tal-Kumitat 
għal-Libertajiet Ċivili, il-Ġustizzja u l-Intern (A7-0228/2014),

1. Jilqa' l-konklużjoni tal-Qorti tal-Awdituri li l-pagamenti kollha kemm huma għas-sena li 

1 ĠU L 56, 29.2.2012.
2 ĠU C 334, 15.11.2013, p. 1.
3 ĠU C 331, 14.11.2013, p. 1.
4 ĠU C 334, 15.11.2013, p. 122.
5 ĠU L 248, 16.9.2002, p. 1.
6 ĠU L 298, 26.10.2012, p. 1.



PE521.734v02-00 6/11 RR\1024230MT.doc

MT

ntemmet fil-31 ta' Diċembru 2012 għan-nefqa amministrattiva u ta' tip ieħor tal-
Kontrollur Ewropew għall-Protezzjoni tad-Data ("il-Kontrollur") kienu ħielsa minn żbalji 
materjali u li s-sistemi ta' superviżjoni u kontroll eżaminati għan-nefqa amministrattiva u 
nfiq ieħor kienu effikaċi;

2. Jinnota b'sodisfazzjon li fir-rapport annwali tagħha għall-2012, il-Qorti tal-Awdituri 
osservat li ma ġiet identifikata l-ebda dgħufija sinifikanti fir-rigward tat-temi awditjati 
relatati mar-riżorsi umani u l-proċeduri ta' akkwist għall-Kontrollur;

3. Jinnota li fl-2012, il-Kontrollur kellu total ta' EUR 7 624 090 f'approprjazzjonijiet ta' 
impenn (EUR 7 564 137 fl-2011), u li r-rata ta' implimentazzjoni ta' dawn l-
approprjazzjonijiet kienet ta' 89,69 % (85,03 % fl-2011); iqis dan bħala żvilupp 
importanti iżda jitlob sforzi ulterjuri biex titjieb ir-rata ta' implimentazzjoni u sabiex jiġu 
mmonitorjati l-bidliet imwettqa;

4. Jisħaq fuq il-fatt li l-baġit tal-Kontrollur hu wieħed purament amministrattiv; jinnota li r-
rata ta' implimentazzjoni tan-nefqa fuq persuni li jaħdmu mal-istituzzjoni hi ta' 93,18 % 
(Titolu 1) u li n-nefqa fuq il-bini, l-għamara, it-tagħmir u n-nefqa operazzjonali 
mixxellanja hi ta' 100 % (Titolu 2); jifraħ lill-Kontrollur għar-riżultati tal-2012;

5. Jilqa' l-progress fir-rigward tal-ġestjoni mtejba tal-allowances kif ukoll ir-riżultat tal-Qorti 
tal-Awdituri li l-miżuri meħuda kienu effikaċi;  jilqa', barra minn hekk, il-fatt li l-
Kontrollur biħsiebu jkompli jtejjeb is-sistema tiegħu biex jimmonitorja u jikkontrolla fi 
żmien xieraq;

6. Jistieden lill-Kontrollur ikompli jimmonitorja l-ġestjoni tal-allowances u jtejjeb il-livelli 
ta' prestazzjoni tiegħu;

7. B'segwitu għar-rikjesta tas-sena li għaddiet, jitlob lill-Kontrollur jinkludi informazzjoni 
dettaljata dwar kif l-inkorporazzjoni riċenti ta' bidliet strutturali u l-implimentazzjoni 
tas-sistema elettronika ta' ġestjoni ta' każijiet influwenzaw l-iffrankar tal-ispejjeż;

8. Ifakkar li t-Trattat ta' Lisbona saħħaħ il-kompetenzi tal-Kontrollur permezz tal-estensjoni 
tal-protezzjoni tad-data għall-oqsma ta' politika kollha tal-Unjoni;

9. Jinnota l-organizzazzjoni mill-ġdid tas-segretarjat tal-Kontrollur u l-ħolqien konsegwenti 
ta' unità tal-ICT ġdida; jitlob li jiġi infurmat dwar l-impatt baġitarju ta' dik ir-riforma;

10. Jirrikonoxxi l-inklużjoni tar-rakkomandazzjonijiet ta' kwittanza tal-Parlament fir-rapport 
annwali tal-attività;

11. Iħeġġeġ lill-Kontrollur jimplimenta r-rakkomandazzjonijiet li saru mis-servizz tal-
awditjar intern (IAS); jistenna li l-unitajiet tal-loġistika u r-riżorsi umani se jtejbu l-
effiċjenza permezz tal-implimentazzjoni tagħhom;

12. Jistenna li jinżamm infurmat dwar operabilità sħiħa tas-sistema li tiddefinixxi l-
indikaturi ta' prestazzjoni ewlenin u l-pjan għas-sistema ta’ valutazzjoni komparattiva 
stabbilit fl-2012; jistieden lill-Kontrollur jivvaluta fid-dettall it-titjib miksub b'dawk is-
sistemi fir-rapport annwali tal-attività tiegħu tas-sena d-dieħla;

13. Jitlob lill-Kontrollur ikompli jinforma lill-Kumitat għall-Kontroll tal-Baġit tal-Parlament 
dwar is-segwitu għar-rakkomandazzjonijiet imfasslin fir-riżoluzzjonijiet ta' kwittanza tal-
Parlament;

14. Jistieden lill-Kontrollur, b'segwitu għat-talba tas-sena l-oħra, biex jinkludi tabella 



RR\1024230MT.doc 7/11 PE521.734v02-00

MT

eżawrjenti tar-riżorsi umani kollha disponibbli għall-Kontrollur, imqassma skont il-
kategorija, il-grad, is-sess u n-nazzjonalità fir-rapport annwali tal-attività li jmiss;

15. Jitlob lill-Kontrollur jikkoopera ma' istituzzjonijiet oħra sabiex joħorġu b'metodoloġija 
unifikata għall-preżentazzjoni tal-ispejjeż tat-traduzzjoni bil-għan li jiġu ssimplifikati l-
analiżi u t-tqabbil tal-ispejjeż;

16. Jilqa' l-iffirmar tal-ftehim dwar il-livell ta' servizz mal-IAS tal-Kummissjoni u jistenna li 
r-riżultati ta' dak il-ftehim ikunu ddikjarati sewwa fir-rapport annwali tal-attività; 

17. Jikkunsidra, b'mod ġenerali, li l-Kontrollur għandu jagħti attenzjoni partikolari sabiex 
jiżgura ġestjoni finanzjarja tajba, jiġifieri sabiex juża l-approprazzjonijiet tiegħu b'mod 
ekonomiku, effiċjenti u effikaċi fit-twettiq ta' dmirijietu;

18. Jitlob lill-Qorti tal-Awdituri biex, fir-rapport annwali tagħha li jmiss, tinkludi reviżjoni 
tas-segwitu min-naħa tal-Kontrollur għar-rakkomandazzjonijiet tal-Parlament f'din ir-
riżoluzzjoni. 

OPINJONI TAL-KUMITAT GĦAL-LIBERTAJIET ĊIVILI, IL-ĠUSTIZZJA U L-
INTERN

għall-Kumitat għall-Kontroll tal-Baġit

dwar il-kwittanza għall-implimentazzjoni tal-baġit ġenerali tal-Unjoni Ewropea għas-sena 
finanzjarja 2012, Taqsima IX - Il-Kontrollur Ewropew għall-Protezzjoni tad-Data
(COM(2013)0570 – C7-0281/2013 – 2013/2204(DEC))

Rapporteur għal opinjoni: Véronique Mathieu Houillon

SUĠĠERIMENTI

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Kontroll 
tal-Baġit, bħala l-kumitat responsabbli, biex jinkorpora s-suġġerimenti li ġejjin fil-mozzjoni 
għal riżoluzzjoni tiegħu:

1. Jinnota b'sodisfazzjon li l-eżerċizzju ta' awditjar ma identifika l-ebda dgħufija sinifikanti 
f'dak li jirrigwarda t-temi magħżula mill-Kontrollur Ewropew għall-Protezzjoni tad-Data;

2. Jilqa' l-progress ikkostatat mill-Qorti tal-Awdituri f'dak li jirrigwarda ġestjoni aħjar tal-
allowances u l-kostatazzjoni li l-miżuri li ttieħdu kienu effikaċi; jilqa' wkoll b'sodisfazzjon 
l-intenzjoni tal-Kontrollur Ewropew għall-Protezzjoni tad-Data li jkompli jtejjeb is-
sistema b'mod li jkunu possibbli monitoraġġ u kontroll fiż-żmien opportun;

3. Iqis li, bħala regola ġenerali, il-Kontrollur Ewropew għall-Protezzjoni tad-Data għandu 
jkompli jqiegħed enfasi fuq l-awditjar tal-ġestjoni finanzjarja tajba, speċifikament l-
ekonomija, l-effikaċja u l-prestazzjoni li bihom jkun uża l-approprjazzjonijiet li kellu 
għad-dispożizzjoni biex jassumi r-responsabilitajiet tiegħu.

